
KELLARAN DALAM NEGERI KASAR 2015-2023

KDNK Tahunan — Nilai dan Kadar Pertumbuhan

DATA PENTING EKONOMI MAKRO 2023

Pendapatan Negara PNK per kapita pada
Kasar (PNK) Harga Semasa
@

RM1,769.8 bilion RMS53,021

RM437.7 bilion 33.38 juta

Sumber: Akaun Negara, Keluaran Dalam Negeri Kasar, Jabatan Perangkaan Malaysia (DOSM)

EKONOMI MALAYSIA 2023

Ekonomi Malaysia menyederhana kepada 3.6 peratus pada tahun 2023 daripada
8.9 peratus pada tahun sebelumnya dipacu oleh sektor Perkhidmatan dan
Pembuatan yang menyumbang 82.6 peratus daripada jumlah Keluaran Dalam
Negeri Kasar (KDNK). Dari segi permintaan, Perbelanjaan penggunaan akhir swasta
kekal sebagal komponen terbesar dengan sumbangan sebanyak 60.7 peratus
Kepada KDNK pada tahun 2023.

KDNK Malaysia pada harga semasa berjumlah RM1.82 trilion pada tahun 2023 dan
RML1.57 trilion pada harga malar. Pendapatan Negara Kasar per kapita mencatatkan
RM53,021 berbanding RM53,121 pada tahun sebelumnya.

Sektor Perkhidmatan berkembang sebanyak 5.1 peratus pada tahun 2023 daripada
11.0 peratus pada tahun sebelumnya disokong oleh subsektor Perdagangan borong
& runcit, Pengangkutan & penyimpanan dan Makanan & minuman dan penginapan.

Sektor Pembuatan bertumbuh pada kadar yang lebih perlahan pada 0.7 peratus
(2022: 8.1%) didorong oleh Kenderaan bermotor dan peralatan pengangkutan,
Pemprosesan makanan dan Produk logam yang direka. Komponen & papan
elektronik, peralatan komunikasi dan elektronik pengguna dan Produk petroleum
bertapis masing-masing menyusut 3.0 peratus dan 2.3 peratus.

Sektor Pertanian meningkat 0.7 peratus (2022: 1.3%) didorong terutamanya oleh
subsektor Kelapa sawit dan Ternakan. Sektor Perlombongan dan pengkuarian
meningkat 0.5 peratus (2022: 3.5%) disumbangkan oleh subsektor Gas asli dan
Perlombongan lain & pengkuarian dan perkhidmatan sokongan. Sektor Pembinaan
meningkat 6.1 peratus (2022: 5.1%) diterajui oleh Kejuruteraan awam, Aktiviti
pembinaan pertukangan khas dan Bangunan kediaman.

Perbelanjaan penggunaan akhir swasta menyederhana kepada 4.7 peratus
(2022: 11.3%) dipengaruhi oleh perbelanjaan penggunaan ke atas Pengangkutan,
Makanan & minuman bukan alkohol dan Perumahan, air, elektrik, gas & bahan api
lain. Perbelanjaan penggunaan akhir kerajaan bertumbuh sederhana kepada
3.3 peratus (2022: 5.1%) dipengaruhi oleh Perbelanjaan ke atas pendidikan dan
pertanhanan. Pembentukan modal tetap kasar (PMTK) mencatatkan pertumbuhan
yang lebih perlahan, 5.5 peratus (2022: 6.8%) disebabkan oleh segmen Jentera &
peralatan yang menyederhana 5.2 peratus (2022: 10.2%).

Dikeluarkan oleh: Jabatan Perangkaan Malaysia (DOSM)

